
ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᑦ

ᑲᓇᑕᒥ ᐊᕐᓇᐃᑦ ᓂᕕᐊᖅᓵᓪᓗ ᐱᙳᐊᖅᑎᑦ ᐅᓪᓗᖓ 

ᐱᒋᐊᕐᕕᖓᑕ ᐅᓪᓗᖓ: ᕕᕗᐊᕆ 6, 2026 

ᐃᓱᓕᕝᕕᖓᑕ ᐅᓪᓗᐊ:  ᕕᕗᐊᕆ 7, 2026 

ᓄᓇᕗᓕᒫᒧᑦ 45 ᑎᑦᑕᑯᓗᐃᑦ 

ᓄᓇᓕᖕᓂ ᐱᔨᑦᑎᕋᖅᑏᑦ' ᐱᙳᐊᖅᑐᓕᕆᔨᒃᑯᖏᑦ ᐅᐱᒍᓱᒃᐳᑦ ᐃᓕᓴᖅᓯᓂᖏᓐᓂᒃ ᑲᓇᑕᓕᒫᒥ ᐊᕐᓇᓂᒃ 

ᓂᕕᐊᖅᓵᓂᒡᓗ ᐱᙳᐊᖅᑎᑦ ᐅᓪᓗᖓᓐᓂᒃ, ᖁᕕᐊᓲᑕᐅᓪᓗᓂ ᓯᕗᓪᓕᖅᐹᒥ ᐅᓪᓗᑐᐃᓐᓇᒥ ᕕᕗᐊᕆᒥ, ᐅᓪᓗᖅ 

ᑐᕌᖓᑎᑕᐅᓪᓗᓂ ᖁᕕᐊᓲᑎᖃᕐᓂᕐᒧᑦ ᐃᓚᐅᔪᓂᑦ, ᓯᕗᓕᖅᑎᐅᕙᖕᓂᖏᓐᓄᑦ ᐃᑲᔪᖅᐸᖕᓂᖏᓐᓄᓪᓗ 

ᐊᕐᓇᐃᑦ ᓂᕕᐊᖅᓵᓪᓗ ᐱᙳᐊᖅᑎᓂᑦ. 

ᓄᓇᕗᒻᒥ, ᐊᕐᓇᐃᑦ ᓂᕕᐊᖅᓵᓪᓗ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᖃᖅᐳᑦ ᐱᙳᐊᖅᑐᓕᕆᓂᕐᒥᒃ − 

ᐱᙳᐊᖅᑎᐅᓪᓗᑎᒃ, ᐱᙳᐊᖅᑎᓄᑦ ᑲᒪᔨᐅᓪᓗᑎᒃ, ᐱᓕᕆᔨᐅᓪᓗᑎᒃ, ᐊᑭᓕᖅᓱᖅᑕᐅᙱᖦᖢᑎᒃ 

ᐱᓕᕆᔨᐅᓪᓗᑎᒃ ᓯᕗᓕᖅᑎᐅᓪᓗᑎᒡᓗ. ᐃᓚᐅᖃᑕᐅᓂᖅ ᐱᙳᐊᖅᑐᓕᕆᓂᕐᒥᒃ ᐃᑲᔪᖅᓱᐃᔪᖅ ᑎᒥᒃᑯᑦ 

ᐃᓱᒪᒃᑯᓪᓗ ᖃᓄᐃᙱᑦᑎᐊᕐᓂᕐᒥᒃ, ᖁᓱᔪᓐᓃᖅᑎᑦᑎᕙᒃᖢᓂ, ᓴᙱᒃᑎᒋᐊᖅᑎᑦᑎᓪᓗᓂ ᓄᓇᓕᖕᓂ 

ᐊᒃᑐᐊᓂᐅᔪᓂᒃ ᐱᕙᓪᓕᐊᑎᑦᑎᓪᓗᓂᓗ ᓯᕗᓕᖅᑎᐅᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ ᐅᖓᑖᓄᑦ 

ᐱᙳᐊᖅᑐᓕᕆᓂᕐᒥᒃ. 

ᑲᓇᑕᒥ ᐊᕐᓇᐃᑦ ᓂᕕᐊᖅᓵᓪᓗ ᐱᙳᐊᖅᑎᓄᑦ ᐅᓪᓗᖓ ᐱᕕᒃᓴᑦᑎᐊᕙᐅᕗᖅ ᐃᓕᑕᕆᓗᒋᑦ ᐊᓂᒍᖅᑕᐅᔪᑦ, 

ᐃᓚᐅᖁᕙᒡᓗᒋᓪᓗ ᐱᓕᕆᐊᖃᐃᓐᓇᖁᓗᒋᑦ ᐃᓚᐅᑎᑦᑏᓐᓇᕐᓗᑎᒃ ᓇᓕᒧᒌᒃᑎᑦᑎᓗᑎᒡᓗ 

ᐱᙳᐊᖅᑐᓕᕆᓂᕐᒥᒃ ᑕᒪᐃᓐᓄᓕᒫᖅ. ᐊᑕᐅᑦᑎᒃᑯᑦ, ᐃᑲᔪᖅᑐᐃᔪᓐᓇᖅᐳᒍᑦ ᖁᕕᐊᓲᑎᖃᕐᓗᑕᓗ ᐊᕐᓇᓂᒃ 

ᓂᕕᐊᖅᓵᓂᒡᓗ ᐱᙳᐊᖃᑕᐅᔪᓐᓇᑦᑎᐊᕐᓂᖏᓐᓄᑦ ᓄᓇᕘᓕᒫᒥ. 

ᐃᑲᔫᑎᒃᓴᓄᑦ ᐊᒻᒪ ᐃᑲᔪᖅᑐᐃᔾᔪᑎᓄᑦ ᖁᕕᐊᓲᑎᖃᖅᑐᑦ ᑎᓕᐅᕐᓗᒋᓪᓗ ᐊᕐᓇᐃᑦ ᓂᕕᐊᖅᓵᓪᓗ ᓄᓇᔅᓯᓐᓂ 

ᐃᓚᐅᖁᓪᓗᒋᑦ ᐊᒻᒪ ᐃᓚᐅᖃᑦᑕᖁᓗᒋᑦ ᐃᖃᐃᓕᓴᕐᓇᖅᑐᓂᒃ, ᐅᕗᙵᕐᓗᑎᑦ This Girl Can!  ᓄᓇᕗᑦ 

ᒐᕙᒪᒃᑯᑦ ᐃᑭᐊᖅᑭᕕᖓᓐᓂᑦ. 

### 

https://www.gov.nu.ca/en/sport-and-recreation/this-girl-can
https://www.gov.nu.ca/en/sport-and-recreation/this-girl-can
https://www.gov.nu.ca/en/sport-and-recreation/this-girl-can


ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 

Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

 

ᑭᐅᕋ ᑐᐊᕗᑦ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᓄᓇᓕᖕᓂ ᐱᔨᑦᑎᕋᖅᑎᑦ  

867-975-7834 

kdorward@gov.nu.ca 


